
საინფორმაციო ფურცელი ქონების დაზიანების/განადგურების/დაკარგვის რისკზე ბანკის საკრედიტო პორტფელის დაზღვევის პირობების შესახებ

წინამდებარე საინფორმაციო ფურცლით განსაზღვრული დაზღვევის პირობები ვრცელდება იმ მსესხებლებზე, რომლებმაც ბანკთან საკრედიტო ხელშეკრულების დადების დროს აირჩიეს, რომ მათი კრედიტი შესულიყო ბანკის საკრედიტო პორტფელის იმ ნაწილში, რომელიც დაზღვეულია სს „სადაზღვევო კომპანია ალდაგში“ (ს.კ: 404476189).

1. ტერმინთა განმარტება
1.1. ანგარიში - დამზღვევის მიერ მზღვეველისათვის დანართი N1-ის სახით ყოველთვიურად მიწოდებული ინფორმაცია; 
1.2. დაზღვევის ობიექტი - საკრედიტო პორტფელი. 
1.3. მოსარგებლე/დამზღვევი/ბანკი - სადაზღვევო ანაზღაურების მიღებაზე უფლებამოსილი პირი - სს „ტერაბანკი“;
1.4. დაზღვევა - წინამდებარე ხელშეკრულებით გათვალისწინებული საკრედიტო პორტფელის დაზღვევა;
1.5. დაზღვევის ტერიტორია - დაზღვეული უძრავი ნივთის ტერიტორია;
1.6. მესაკუთრე - პირი, რომლის საკუთრებაში არსებული უძრავი ნივთი დატვირთულია იპოთეკით დამზღვევის მიერ გაცემული სესხის უზრუნველსაყოფად;
1.7. მსესხებელი - ფიზიკური პირი, რომელიც წარმოადგენს სესხის ხელშეკრულების მხარეს;
1.8. სადაზღვევო ანაზღაურება - სადაზღვევო შემთხვევის ასანაზღაურებლად მზღვეველის მიერ დამზღვევისათვის ჩარიცხული/ჩასარიცხი თანხა;
1.9. ავტომატური დაზღვევის ფარგლები - ავტომატური დაზღვევის ფარგლებს წარმოადგენს  ხელშეკრულების მეხუთე  პუნქტით განსაზღვრული   სადაზღვევო ანაზღაურების მაქსიმალური ოდენობის ფარგლები, თუმცა არაუმეტეს  500 000 (ხუთასი ათასი) აშშ დოლარისა,  რომელის ფარგლებშიც დაზღვევის ობიექტი იზღვევა ავტომატურად ხელშეკრულებით დადგენილი პირობებით  სესხის უზრუნველსაყოფად იპოთეკით დატვირთული უძრავი ნივთის დაზიანება/განადგურება/დაკარგვის რისკზე, ყოველგვარი ანდერაიტერული პროცედურის გარეშე, წინამდებარე ხელშეკრულებით დადგენილი წესით და პირობებით;  
1.10. ხელშეკრულება - (ა) წინამდებარე ხელშეკრულება; (ბ) დამატებითი პირობები (ასეთის არსებობის შემთხვევაში) და (გ) ნებისმიერი დამატებითი დანართი (ასეთის არსებობის შემთხვევაში), რომლებიც დაიდო/დაიდება მომავალში მხარეთა მიერ ხელშეკრულებასთან მიმართებით, ამგვარ დოკუმენტებში პერიოდულად შეტანილი ცვლილებების და დამატებების ჩათვლით.
1.11. აფეთქება - საყოფაცხოვრებო საინჟინრო მოწყობილობების სისტემაში აირის წნევის მოულოდნელი მატების ან/და ამავე სისტემიდან აირის გაჟონვის შედეგად გამოწვეული აფეთქება;
1.12. დატბორვა - დაზღვევის ტერიტორიაზე წყლის შესვლა ხელოვნური ავზების, მილების (ქალაქის ან სხვა საზოგადოებრივი წყალსაკანალიზაციო მილების ჩათვლით) და სხვა მოწყობილობების მწყობრიდან გამოსვლის, გასკდომის ან ასეთი ავზებიდან, მილებიდან, სხვა მოწყობილობებიდან წყლის გაჟონვის შედეგად, რაც თავის მხრივ გამოწვეულია წყალ-საკანალიზაციო სისტემის უეცრად და მოულოდნელად (ავარიულად) მწყობრიდან გამოსვლით ან მესამე პირთა (გარდა მსესხებლისა/მესაკუთრისა) ბრალით;
1.13. ექსპერტი – შესაბამისი კვალიფიკაციის და გამოცდილების მქონე პირი, რომელსაც კანონმდებლობის შესაბამისად გააჩნია საექსპერტო დასკვნის შედგენის უფლება; 
1.14. ვანდალიზმი - ქონების განზრახ დაზიანება ან განადგურება იმ პირის მიერ, რომელმაც დაზღვევის ტერიტორიაზე შეაღწია მესაკუთრის ნებართვის/თანხმობის გარეშე. 
1.15. მეწყერი - მიწის მასების ან ქანების ფენის მოწყვეტა და გადაადგილება მთის კალთაზე ან ფერდობზე სიმძიმის ძალის გავლენით;  
1.16. მიწისძვრა - რეგისტრირებული (უფლებამოსილი ორგანოს/პირის მიერ სათანადო წესით დადგენილი/დადასტურებული) მიწისძვრის ბიძგები, რომლებიც უშუალოდ აყენებს ზიანს დაზღვეულ ქონებას ან/და რომლებმაც პირდაპირ ან არაპირდარ გამოიწვია ხანძარი ან/და აფეთქება;
1.17. ოჯახის წევრი - მესაკუთრის მეუღლე, შვილ(ებ)ი, ნათესავი ან სხვა რომელიმე პირი (მდგმურის გარდა), რომელიც უძრავი ნივთის მუდმივი მაცხოვრებელია/მფლობელია. ოჯახის წევრად არ მოიაზრება პირი, რომელიც ფინანსური ანაზღაურების ან სხვა ინტერესის სანაცვლოდ ცხოვრობს/ფლობს უძრავ ნივთში;
1.18. პირი - ფიზიკური პირ(ებ)ი, იურიდიული პირ(ებ)ი ან/და საქართველოს ან სხვა ქვეყნის კანონმდებლობით გათვალისწინებული სხვა ორგანიზაციული წარმონაქმნ(ებ)ი, რომელიც/რომლებიც არ წარმოადგენს/წარმოადგენენ იურიდიულ პირ(ებ)ს;
1.19. რეგრესის უფლება - მესაკუთრის მიერ დამზღვევისათვის და დამზღვევის მიერ მზღვეველისათვის გადაცემული უფლება მოსთხოვოს მესამე პირებს ქონების დაზიანება/განადგურება/დაკარგვის შედეგად წარმოშობილი ზიანის ანაზღაურება;
1.20. სადაზღვევო რისკი - რისკი, რომლის რეალიზების შედეგად ქონების დაზიანება/განადგურება/დაკარგვა წარმოადგენს სადაზღვევო შემთხვევას;
1.21. სადაზღვევო შემთხვევა -  ხელშეკრულების მოქმედების პერიოდში   სადაზღვევო რისკის რეალიზების შედეგად ქონების დაზიანება/განადგურება/დაკარგვა, რომლის ხდომილების შედეგად წარმოიშობა მზღვეველის ვალდებულება გასცეს სადაზღვევო ანაზღაურება წინამდებარე ხელშეკრულების პირობების შესაბამისად. 
1.22. საკრედიტო პორტფელი - დამზღვევის მიერ ფიზიკურ პირებზე ხელშეკრულების მოქმედების პერიოდში გაცემული   იმ სესხების დაუფარავი, ძირითადი თანხ(ებ)ის დავალიანებების ჯამი (ყოველგვარი ეჭვის გამოსარიცხად აღნიშნული არ მოიცავს დარიცხულ სარგებელსა და ჯარიმას/პირგასამტეხლოს), რომელთა უზრუნველსაყოფადაც იპოთეკით დატვირთულია მესაკუთრის უძრავი ნივთი და აღნიშნული იქნა დაზღვეული წინამდებარე ხელშეკრულების ფარგლებში; 
1.23. საყოფაცხოვრებო ნივთები - საოჯახო ნივთები, პირადი მოხმარების საგნები, მარაგები, უძრავ ნივთში განთავსებული საგანი   რომლებიც გამოიყენება სხვადასხვა დანიშნულებით მათ შორის დასაწყობების, საოჯახო მეურნეობაში (ჭურჭელი, ტანსაცმელი, ხალიჩები, ფარდები, ფარდა-ჟალუზები და ა.შ.) ასევე, საყოფაცხოვრებო ტექნიკა (იგულისხმება საყოფაცხოვრებო მოხმარების ტექნიკა, მაგ: როგორიცაა: მაცივარი, გაზქურა და ელექტროქურა, მტვერსასრუტი, უთო, ტელევიზორი, რადიომიმღები, მაგნიტოფონი, მუსიკალური ცენტრი, ფენი, მიკროტალღური ღუმელი, სარეცხი და ჭურჭლის სარეცხი მანქანა, კონდიციონერი, სტაციონარული კომპიუტერი, ელექტროჩაიდანი, გამწოვი, ტოსტერი, სამზარეულოს კომბაინი, ელექტროხორცსაკეპი, გრილი, წვენსაწური, ყავის ელექტროსაფქვავი და ელექტროსახარში, ბლენდერი, მიქსერი, იატაკის გასაპრიალებელი და საშინაო პირობებში სტაციონარულად გამოსაყენებელი სხვა საყოფაცხოვრებო აპარატურა);
1.24. სესხი - ფიზიკური პირის  მიერ აღებული სესხი, რომლის უზრუნველსაყოფადაც იპოთეკით არის დატვირთული ქონება დამზღვევის სასარგებლოდ;  
1.25. უძრავი ნივთი - შენობა-ნაგებობა ან/და შენობა–ნაგებობის ერთეული (კონტექსტის შესაბამისად), რომელიც დატვირთულია იპოთეკით დამზღვევის მიერ მსესხებლის სასარგებლოდ გაცემული სესხის უზრუნველსაყოფად; 
1.26. არსებითი შემადგენელი ნაწილი - უძრავი ნივთის შემადგენელი ნაწილი, რომელიც მყარადაა დაკავშირებული უძრავ ნივთთან, არ არის გამიზნული დროებითი სარგებლობისათვის და რომლის გამოცალკევებაც შეუძლებელია უძრავი ნივთის ან/და ამ ნაწილის განადგურების ან/და მათი დანიშნულების მოსპობის გარეშე. ასევე, უძრავი ნივთის გაერთიანების შედეგად უძრავ ნივთზე არსებით შემადგენელ ნაწილად შეერთებული ნაწილ(ებ)ი ან/და დაყოფის შედეგად წარმოშობილი უძრავი ნივთის ნაწილ(ებ)ი, გარდა შიდა და გარე მოპირკეთებისა;  
1.27. ფრანშიზა (არაანაზღაურებადი მინიმუმი) – თანხა, რომელიც არ ექვემდებარება მზღვეველის მიერ ანაზღაურებას და რომელიც აკლდება სადაზღვევო ანაზღაურების ოდენობას. ფრანშიზა შეადგენს თითოეული-სადაზღვევო ანაზღაურების 10%-ს, მაგრამ არანაკლებ 250 აშშ დოლარის ექვივალენტს ლარში (სადაზღვევო შემთხვევის დადგომის მომენტში საქართველოს ეროვნული ბანკის მიერ დადგენილი კურსით),  გარდა მიწისძვრით და სხვა სტიქიური მოვლენით გამოწვეული სადაზღვევო შემთხვევისა,რა დროსაც ფრანშიზა შეადგენს თითეულ შემთხვევაში სადაზღვევო თანხის 2.5%-ს;
1.28. ქონება - წინამდებარე ხელშეკრულების მე-3 პუნქტით განსაზღვრული ქონება;
1.29. სადაზღვევო თანხა - ღირებულება, რომელიც მიეთითება დაზღვევის დაწყების მომენტში (დამზღვევის მიერ კონკრეტული სესხისა და მის  უზრუნველსაყოფად იპოთეკით დატვირთული უძრავი ნივთის, ხელშეკრულებით დადგენილი წესით  ანგარიშში მითითებისა და მის საფუძველზე დაზღვევის დაწყების  მომენტში) და იგი  ტოლია ქონების განადგურების/დაკარგვის შემთხვევაში: ა) შენობა-ნაგებობის და მისი არსებითი შემადგენელი ნაწილისთვის წარმოადგენს მათი აღდგენის ღირებულებას შესაბამისი ცვეთის ოდენობის გამოკლებით; ბ)  შენობა-ნაგებობის ერთეულისთვის წარმოადგენს ანალოგიური შენობა-ნაგებობის ერთეულის კარკასის საბაზრო ღირებულება და  შიდა და გარე მოპირკეთების ღირებულებას ერთობლივად; გ)  დ) შიდა და გარე მოპირკეთებისათვის წარმოადგენს მისი შენაცვლების/აღდგენის ღირებულებას ცვეთის შესაბამისი ოდენობის გამოკლებით. 
1.30. ქურდობა  შეღწევით – ქონების ფარული დაუფლება მართლსაწინააღმდეგო მისაკუთრების მიზნით, ჩადენილი უძრავ ნივთში მართლსაწინააღმდეგო შეღწევის გზით, როდესაც დასტურდება შეღწევა გამოღწევის კვალი, გარდა იმ პირის მიერ ჩადენილი ქურდობისა, რომელიც დაზღვეულ ტერიტორიაზე მესაკუთრის ან მესაკუთრის ოჯახის წევრის ნებართვით/ხელშეწყობით იმყოფებოდა ან დროებით ფლობდა მის ქონებას;
1.31. შენობა-ნაგებობა – სამშენებლო მასალებისა და ნაკეთობებისაგან შექმნილი კონსტრუქციული სისტემა, რომელიც გრუნტთან უძრავადაა დაკავშირებული, ქმნის გადახურულ სივრცეს, შემოსაზღვრულია კედლებით, კოლონებით ან/და სხვა შემომზღუდავი კონსტრუქციებით (მშენებარე, აშენებული,), ასევე მშენებარე შენობა-ნაგებობა (თუ მას გააჩნია ფუნდამენტი, კედლები, სახურავი და კარ-ფანჯრები). ყოველგვარი ეჭვის გამორიცხვის მიზნით, აღნიშნული განმარტება ასევე მოიცავს ე.წ. კერძო სახლს ან/და მის ნაწილს, მაგრამ არ მოიცავს შენობა-ნაგებობის ერთეულს;
1.32. შენობა-ნაგებობის ერთეული - ნაგებობათა კომპლექსში შემვალი ცალკეული ფართი ან/და ერთ სისტემაში გაერთიანებული (ურთიერთდაკავშირებული) მომიჯნავე სათავსების ერთობლიობა ან იზოლირებული სათავსი (სათავსების ერთობლიობა), რომელიც გამოიყენება საცხოვრებლად ან არასაცხოვრებლად (მაგ: ბინა, არასაცხოვრებელი ფართი, კომერციული ფართი დასხვა) (მშენებარე, აშენებული). ყოველგვარი ეჭვის გამორიცხვის მიზნით, აღნიშნულ განმარტებაში არ იგულისხმება ე.წ. კერძო სახლი ან/და მისი ნაწილი;
1.33. შიდა და გარე მოპირკეთება - უძრავ ნივთში შესრულებული ყველა სახის სალესი და სამღებრო, ასევე ძერწვითი სამუშაოები, ასევე უძრავ ნივთის კედლების მოპირკეთება ნებისმიერი სახის ხის მასალით, პლასტიკატით ან მსგავსი მასალით, შპალერი, იატაკისა და ჭერის საფარი, ფანჯრები და კარები, შიდა ტიხრები, შიდა დეკორატიული ელემენტები, შიდა კიბეები და ვიტრაჟები;
1.34. ცვეთა - დროთა განმავლობაში ქონების ბუნებრივი გაუფასურება;
1.35. ცვეთის კოეფიციენტი - კოეფიციენტი, რომლის შესაბამისად დაანგარიშდება ცვეთის ოდენობა, რომლითაც შემცირდა სადაზღვევო ანაზღაურება. ცვეთის კოეფიციენტი: ა)  შენობა-ნაგებობის და მისი არსებითი შემადგენელი ნაწილისთვის შეადგენს შესაბამისი შენობა-ნაგებობის და მისი არსებითი შემადგენელი ნაწილის ხელახლა აშენების/აღდგენის ღირებულების - 2%-ს წლიურად; ბ) შიდა და გარე მოპირკეთებისთვის - მისი ხელახლა აშენების/აღდგენის ღირებულების - 10%-ს წლიურად; გ) საყოფაცხოვრებო ნივთებისთვის - 7%-ს წლიურად. ამასთან, ყოველთვიური ცვეთის ოდენობა დაანგარიშდება წლიური ცვეთის ოდენობის პროპორციულად, არასრული თვის შემთხვევაში კი, ცვეთის იდენობა დაანგარიშდება სრული თვისთვის განსაზღვრული ცვეთის კოეფიციენტის შესაბამისად;
1.36. ძარცვა, ყაჩაღობა - საქართველოს სისხლის სამართლის კოდექსით განსაზღვრული დანაშაულები, გარდა იმ პირის მიერ ჩადენილი ძარცვის ან ყაჩაღობისა, რომელიც დაზღვეულ ტერიტორიაზე მესაკუთრის ან მესაკუთრის ოჯახის წევრის ნებართვით/ხელშეწყობით იმყოფებოდა;
1.37.  წყალდიდობა - უჩვეულოდ დიდი მოქცევის, ტაიფუნის, ციკლონის, შტორმის, ქარიშხალის, კოკისპირული წვიმის, თოვლის დნობის ან ქარბუქის გამო მდინარის, ტბის, ზღვის, წყალსაცავის ნაპირებიდან გადმოსვლა და ამის შედეგად მიწის იმ ნაწილის დატბორვა, რომელიც ჩვეულებრივ წყლით არ არის დაფარული;
1.38. ხანძარი - ქონების დაზიანება ან განადგურება დამოუკიდებლად გავრცელების უნარის მქონე ცეცხლით, რომელიც თავისით ვრცელდება დაზღვევის ტერიტორიაზე ცეცხლის დანთებისთვის განკუთვნილი ადგილის ფარგლებს გარეთ.
1.39. უხვთოვლიანობა - უშუალოდ თოვლის სიმძიმით გამოწვეული დაღვეული ქონების დაზიანება; უხვთოვლიანობით გამოწვეული ზიანი სადაზღვევო შემთხვევად მიიჩნევა და შესაბამისად ანაზღაურებას ექვემდებარება  მხოლოდ იმ შემთხვევაში, თუ ადგილი აქვს თოვლის სიმძიმით გამოწვეულ ისეთ ზარალს,  როდესაც მყარი ნალექის (თოვლის) საფარი ფორმირებულია  24 საათის განმავლობაში მოსული არანაკლებ 80 მმ ან მეტი მოცულობის ნალექის მიერ;

2. დაზღვევის დაწყებისა და დასრულების დრო
2.1. [bookmark: _Hlk197357204]საკრედიტო პორტფელში შემავალი კონკრეტული სესხისა  და მის  უზრუნველსაყოფად იპოთეკით დატვირთული უძრავი ნივთის მიმართ დაზღვევა იწყება სესხის გაცემის მომენტიდან  და წყდება:
2.1.1. სესხის უზრუნველსაყოფად იპოთეკით დატვირთული უძრავი ნივთის სრულად განადგურების შემთხვევაში შესაბამისი სადაზღვევო ანაზღაურების გაცემით ან შესაბამისი საფუძვლების არსებობისას, სადაზღვევო ანაზღაურების გაცემაზე უარის თქმით;
2.1.2. სესხის უზრუნველსაყოფად უძრავი ნივთის იპოთეკით დატვირთვის თაობაზე შესაბამისი იპოთეკის ხელშეკრულების შეწყვეტით;
2.1.3. მსესხებლის/მესაკუთრის ან მისი მემკვიდრის ან სხვა ნებისმიერი მესამე პირის მიერ დამზღვევის წინაშე არსებული  საკრედიტო დავალიანების დაფარვით;
2.1.4. კონკრეტული სესხის ნაწილში წინამდებარე ხელშეკრულების  შეწყვეტის შემთხვევაში;
2.1.5. დამზღვევსა და მსესხებელს შორის სესხის ხელშეკრულების შეწყვეტის შემთხვევაში;
2.1.6. სესხის უზრუნველსაყოფად უძრავი ნივთის იპოთეკით დატვირთვის თაობაზე შესაბამისი იპოთეკის ხელშეკრულების რეალიზაციით, დაზუსტების მიზნით მხარეები ადასტურებენ რომ იპოთეკის ხელშეწკრულების რეალიზაცია ასევე მოიცავს სააღსრულებო ფურცლის გაცემის ეტაპს. 
2.1.7. დამზღვევსა და მსესხებელს შორის გაფორმებული სესხის ჩამოწერისას, ამასთან წინამდებარე პუნქტის მიზნებისთვის ჩამოწერილად მიიჩნევა სესხი,  თუ მსესხებელი არ იხდის სესხით გათვალისწინებულ თანხას და მსესხებლის მიერ განხორციელებული ბოლო გადახდიდან გასულია 12 (თორმეტი)  თვე;
2.1.8. იმ შემთხვევაში თუ მხარეთა შორის ხელშეკრულების გათვალისწინებული ურთიერთობა შეწყდება, აღნიშნული ურთიერთობის საფუძველზე დაზღვეული საკრედიტო პორტფელის დაზღვევაც შეწყდება.
2.2. მზღვეველი თავისუფლდება ანაზღაურებისაგან და სადაზღვევო ანაზღაურება არ გაიცემა  იმ შემთხვევაში თუ ნებისმიერი მიზეზით, მსესხებელსა და დამზღვევს შორის სესხის უზრუნველსაყოფად არ გაფორმდება უძრავი ნივთის იპოთეკით დატვირთვის თაობაზე ხელშეკრულება;

3. ქონება, რომლის მიმართ დამდგარი სადაზღვევო შემთხვევა ექვემდებარება ანაზღაურებას
3.1. [bookmark: _Hlk197357418]სადაზღვევო შემთხვევა ექვემდებარება ანაზღაურებას ხელშეკრულებით განსაზღვრული პირობების გათვალისწინებით, თუ მას ადგილი ჰქონდა:
3.1.1. უძრავი ნივთების, მათი არსებითი შემადგენელი ნაწილების, შიდა და გარე მოპირკეთების მიმართ, გარდა ქვემოთ განსაზღვრულისა:
3.1.1.1. ნებისმიერი სახის ტერასები, აუზები, შადრევნები, გამოქვაბულები, გზები, ტროტუარები, ხიდები, გვირაბები;
3.1.1.2. შენობა-ნაგებობის გარეთა მხარეს დამონტაჟებული საგნები (ანძები, ანტენები, მავთულები, სარეკლამო აბრები და ა.შ.);
3.1.1.3. მაღალი ძაბვის ელექტროენერგიის გადამცემი ხაზები და საკომუნიკაციო მოწყობილობები.
3.1.2. უძრავ ნივთში განთავსებული საყოფაცხოვრებო ნივთების მიმართ;გარდა ქვემოთ განსაზღვრულისა:
3.1.2.1. ნავთობ - ქინიური რისკები, გარდა ბენზინგასამართი სადგურებისა; 
3.1.2.2. ასაფეთქებელი, ასევე ქიმიური ნივთიერებების, თხევადი ან კომპრესირებული  გაზის წარმება, მიწოდება,  შენახვა;
4. სადაზღვევო რისკები
4.1. სესხის უზრუნველსაყოფად იპოთეკით დატვირთული ქონების დაზიანება/განადგურება/დაკარგვის შემთხვევაში სადაზღვევო ანაზღაურება გაიცემა ამ ხელშეკრულებით დადგენილი პირობების შესაბამისად და იმ შემთხვევაში თუ ის გამოწვეულია ხელშეკრულების 4.1, 4.2,  4.3. და 4.4. პუნქტებით გათვალისწინებული „ა“, „ბ“, „გ“ და „დ“ ჯგუფის სადაზღვევო რისკების ხდომილების შედეგად.
4.2. იმ შემთხვევაში, თუ სესხის უზრუნველსაყოფად იპოთეკით დატვირთული უძრავი ნივთი აშენებულია 1940 წლამდე სადაზღვევო რისკს წარმოადგენს მხოლოდ ხანძარი, აფეთქება, მეხის დაცემა, ქურდობა შეღწევით, ძარცვა, ყაჩაღობა, ვანდალიზმი, თვითმფრინავის ან მისი ნაწილის ან სხვა საჰაერო მოწყობილობის ან მისი ნაწილების ჩამოვარდნა. 
4.3. იმ შემთხვევაში, თუ სესხის უზრუნველსაყოფად იპოთეკით დატვირთული უძრავი ნივთი წარმოადგენს ავარიულს, სადაზღვევო რისკს წარმოადგენს მხოლოდ ხანძარი.
4.3.1. „ა“ ჯგუფის სადაზღვევო რისკებია:
4.3.1.1. ხანძარი;
4.3.1.2. მეხის დაცემა;
4.3.1.3. აფეთქება;
4.3.1.4. თვითმფრინავის ან მისი ნაწილების ან სხვა საჰაერო მოწყობილობის ან მისი ნაწილების ჩამოვარდნა;
4.3.1.5. დატბორვა.
4.3.2. „ბ“ ჯგუფის სადაზღვევო რისკებია:
4.3.2.1. შტორმი;
4.3.2.2. ქარიშხალი;
4.3.2.3. გრიგალი;
4.3.2.4. ჰაერის მასების მოძრაობა 80კმ/სთ-ზე მეტი სიჩქარით, რომელიც გამოწვეულია ბუნებრივი პროცესებით ატმოსფეროში;
4.3.2.5. წყალდიდობა;
4.3.2.6. მეწყერი;
4.3.2.7. ზვავის ჩამოწოლა;
4.3.2.8. უხვთოვლიანობა.
4.3.3. „გ“ ჯგუფის სადაზღვევო რისკებია:
4.3.3.1. ქურდობა შეღწევით (სადაზღვევო რისკს არ წარმოადგენს ქურდობის ისეთი შემთხვევები (მიუხედავად იმისა, აღძრულია, თუ - არა სისხლის სამართლის საქმე ქურდობის მუხლით), როდესაც შესაბამისი მტკიცებულებებით არ დასტურდება უძრავ ნივთში ბოროტმოქმედ(ებ)ის შეღწევის ფაქტი და ადგილი აქვს, ქონების უბრალოდ გაუჩინარებას;
4.3.3.2. ძარცვა, ყაჩაღობა;
4.3.3.3. ვანდალიზმი.
4.3.4. „დ“ ჯგუფის სადაზღვევო რისკია:
4.3.4.1. მიწისძვრა.

5. სადაზღვევო ანაზღაურების ოდენობა და  სადაზღვევო ანაზღაურების მაქსიმალური ოდენობა
5.1. სადაზღვევო ანაზღაურების მაქსიმალური ოდენობა ქონების სრული განადგურების დროს  დამდგარი სადაზღვევო შემთხვევებს მიმართ შეადგენს:  
5.1.1. თუ სადაზღვევო შემთხვევის დადგომის მომენტში ბაზარზე არსებული უძრავი ნივთის (ა) შენობა-ნაგებობის და მისი არსებითი შემადგენელი ნაწილისთვის მათი აღდგენის ღირებულება, შესაბამისი ცვეთის ოდენობის გამოკლებით; ბ) შენობა-ნაგებობის ერთეულისთვის, მისი ანალოგიური შენობა-ნაგებობის ერთეულის კარკასის და  შიდა და გარე მოპირკეთების საბაზრო  ღირებულება ერთობლივად) ღირებულება ნაკლები იქნება, სადაზღვევო თანხაზე, მაშინ სადაზღვევო ანაზღაურების სახით გაიცემა სადაზღვევო შემთხვევის დადგომის მომენტში ბაზარზე არსებული უძრავი ნივთის რეალური  ღირებულება, თუმცა არაუმეტეს ავტომატური დაზღვევის ფარგლებისა;
5.1.2. თუ სადაზღვევო შემთხვევის დადგომის მომენტში ბაზარზე არსებული  უძრავი ნივთის (ა) შენობა-ნაგებობის და მისი არსებითი შემადგენელი ნაწილისთვის მათი აღდგენის ღირებულება, შესაბამისი ცვეთის ოდენობის გამოკლებით; ბ) შენობა-ნაგებობის ერთეულისთვის, მისი ანალოგიური შენობა-ნაგებობის ერთეულის კარკასის და  შიდა და გარე მოპირკეთების საბაზრო  ღირებულება ერთობლივად)  ღირებულება მეტი იქნება, ვიდრე სადაზღვევო თანხა, მაშინ სადაზღვევო ანაზრაურების სახით გაიცემა  სადაზღვევო თანხა, თუმცა არაუმეტეს ავტომატური დაზღვევის ფარგლებისა; 
5.1.3.  სადაზღვევო ანაზღაურების მაქსიმალური ოდენობა  შიდა და გარე მოპირკეთების მიმართ დამდგარი სადაზღვევო შემთხვევისას შეადგენს,  სადაზღვევო თანხის  20% ჯამურად.   ყოველგვარი ეჭვის გამოსარიცხად, მხარეები  აზუსტებენ წინამდებარე პუნქტში მითითებული სადაზღვევო ანაზღაურების მაქსიმალური ოდენობა, შეადგენს სადაზღვევო თანხის ფარგლებში ჯამურ ლიმიტს, რომელიც შესაძლებელია გაიცეს როგორც ერთი სადაზღვევო შემთხვევის ფარგლებში ისე სხვადასხვა სადაზღვევო შემთხვევის ფარგლებში (ხელშეკრულებით დადგენილი წესით სადაზღვევო ანაზრაურების განსაზღვრის შესაბამისად), თუმცა მათი ჯამი არ შეიძლება აღემატებოდეს  ამავე მუხლში მითითებულ სადაზღვევო ანაზღაურების მაქსიმალური ოდენობა  შიდა და გარე მოპირკეთებისათვის. სადაზღვევო ანაზღაურების მაქსიმალური ოდენობისგაცემის შემდგომ  შიდა და გარე მოპირკეთების  მიმართ დამდგარი სადაზღვევო შემთხვევა არ ანაზღაურდება.    ამასთან გაცემული სადაზღვევო ანზღაურებ(ებ)ის ოდენობით მცირდება უძრავი ნივთის  სადაზღვევო ანაზღაურების მაქსიმალური ოდენობა.
5.2. ქონების ნაწილობრივი დაზიანებისას  ანაზღაურებას ექვემდებარება შესაბამისი აღდგენის ხარჯები (იგულისხმება  რემონტის /შეკეთების  შედეგად ქონების იმ მდგომარეობაში აღდგენა, რომელშიც  იგი იმყოფებოდა სადაზღვევო შემთხვევის დადგომამდე, თუმცა არაუმეტეს  სადაზღვევო ანაზღაურების მაქიმალური ოდენობისა).
5.3. ხელშეკრულების 5.2 პუნქტით დადგენილი აღდგენითი ხარჯები გამოითვლება სადაზღვევო შემთხვევის მომენტში ბაზარზე არსებულ ფასებზე დაყრდნობით.
5.4. ქონების ნაწილობრივ დაზიანებისას/დაკარგვისას/განადგურებისას, იმ შემთხვევაში თუ სადაზღვევო  თანხა ნაკლებია  სადაზღვევო შემთხვევის მომენტში, 5.2 და 5.3 პუქნტით დადგენილი  სადაზღვევო ანაზღაურების ოდენობაზე (არასრული დაზღვევა),  სადაზღვევო ანაზღაურების გაცემისას,  სადაზღვევო  ანაზღაურების ოდენობა შემცირდება მათ შორის არსებული სხვაობის პროპორციულად,
5.4.1. გამონაკლისი 5.4 პუნქტით განსაზღვრული წესიდან წარმოადგენს კონკრეტული სადაზღვევო შემთხვევა,  როდესაც კონკრეტული სადაზღვევო შემთხვევის ფარგლებში ხელშეკრულების  5.4 პუნქტში მითითებული   სხვაობა არის არაუმეტეს 15 %-სა. ასეთ შემთხვევაში 5.4 პუქნტით დადგენილი წესი კონკრეტული სადაზღვევო შემთხვევის მიმართ არ მოქმედებს; ყოველგვარი ეჭვის გამოსარიცხად მხარეები აზუსტებენ რომ იმ შემთხვევაში თუ რომელიმე კონკრეტული სადაზღვევო შემთვხევის ფარგლებში იმოქმედებს წინამდებარე  5.4.1. პუნქტით დადგენილი წესი, ეს არ ნიშნავს რომ  იგი გავრცელდება სხვა სადაზღვევო შემთხვევაზეც თუნდაც იგივე ქონების ფარგლებში; 
5.5. სადაზღვევო ანაზღაურების ოდენობის გამოთვლისას მხედველობაში მიიღება დაზიანებული/განადგურებული/დაკარგული ქონების დათვალიერებისა და შესაბამისი ორგანოების მიერ გაცემული დოკუმენტები.
5.6. სადაზღვევო ანაზღაურების მიზნებისათვის, ყოველი  სადაზღვევო შემთხვევის ფარგლებში გაცემული სადაზღვევო ანაზღაურების ოდენობით  შემცირდება სადაზღვევო თანხა და შემდგომი სადაზღვევო შემთხვევის ანაზღაურების ოდეობა დაანგარიშდება შემცირებული სადაზღვევო თანხიდან თუმცა არაუმეტეს სადაზღვევო ანაზღაურების მაქსიმალური ოდენობისა. 

6. სადაზღვევო შემთხვევის შედეგად დაზიანებული ქონების ანაზღაურებადი და არაანაზღაურებადი სარემონტო/აღდგენითი დანახარჯები: 
6.1. სადაზღვევო ანაზღაურებას  ექვემდებარება დაზიანებული ქონების შემდეგი დანახარჯები: 
6.1.1. სარემონტო სამუშაოებისათვის საჭირო მასალასა და სათადარიგო ნაწილებზე გასაწევი/გაწეული დანახარჯები;
6.1.2. სარემონტო სამუშაოებისათვის გასაწევი/გაწეული დანახარჯები;
6.1.3. სარემონტო სამუშაოების ადგილამდე სარემონტო სამუშაოებისათვის საჭირო მასალების მისატანად გასაწევი/გაწეული დანახარჯები;
6.1.4. ქონების საკეტის/გისოსების/კარების შენაცვლებისთვის გასაწევი/გაწეული დანახარჯები;
6.1.5. სხვა დანახარჯები, რაც გასაწევია ქონების უშუალოდ სადაზღვევო შემთხვევის დადგომამდე არსებული მდგომარეობის აღსადგენად.
6.2. სადაზღვევო ანაზღაურებას არ ექვემდებარება  დაზიანებული ქონების შემდეგი დანახარჯები: 
6.2.1. ქონების გაუმჯობესებაზე ან მისი მახასიათებლების ცვლილებაზე (გარდა 6.5 პუნქტით გათვალისწინებული ცვლილებისა) გასაწევი/გაწეული დანახარჯები;
6.2.2. ქონების ჩვეულებრივი ექსპლუატაციისას პროფილაქტიკური სარემონტო სამუშაოებისათვის და შესაბამისი მომსახურებისათვის გასაწევი/გაწეული დანახარჯები;
6.2.3. ხარჯები, რომელთა გაწევაც აუცილებელია სადაზღვევო შემთხვევის დადგომისგან დამოუკიდებლად;
6.2.4. სხვა ხარჯები, რომლის გაწევის საჭიროება არ არსებობს ქონების სადაზღვევო შემთხვევის დადგომამდე არსებული მდგომარეობის აღსადგენად.
6.3. მზღვეველი აანაზღაურებს დანახარჯებს, რომელთა გაწევაც მესაკუთრეს შესაძლოა მოუწიოს წინასარემონტო სამუშაოების ფარგლებში, თუ ამგვარი სამუშაოები საბოლოო სარემონტო სამუშაოების ნაწილია და თუ ამით არ გაიზრდება სარემონტო სამუშაოებზე გასაწევი/გაწეული საერთო დანახარჯი;
6.4. ქონებაზე გასაწევი/გაწეული დანახარჯები გამოითვლება სადაზღვევო შემთხვევის მომენტში არსებულ ფასების შესაბამისად;
6.5. იმ შემთხვევაში, თუ ქონების აღდგენა სადაზღვევო შემთხვევის მომენტისათვის არსებული პარამეტრების შესაბამისად რაიმე მიზეზების გამო შეუძლებელია ან ეკონომიკურად მიზანშეუწონელია, ურთიერთშეთანხმების საფუძველზე შესაძლოა აღსადგენი ობიექტის რიგი პარამეტრების შეცვლა, რა შემთხვევაშიც გაწეული დანახარჯები ექვემდებარება ანაზღაურებას.
6.6. აღდგენით სამუშაოებთან დაკავშირებული ყველა ხარჯიგამოყენებული უნდა იყოს მიზნობრივად  დროულად და გონივრულ ფარგლებში. მზღვეველი არ იქნება პასუხისმგებელი იმ დამატებით ზარალზე, რომელიც გამოწვეული იქნება პირველადი დაზიანების დროულად არაღმოფხვრის შედეგად.

7. სადაზღვევო შემთხვევის ანაზღაურებასთან დაკავშირებული გამონაკლისები:
7.1. ქონების დაზიანება/განადგურება/დაკარგვა გამოწვეულია ბგერითი ან ზებგერითი სიჩქარით მოძრავი თვითმფრინავის ან სხვა საფრენი აპარატის მიერ წარმოქმნილი წნევის ტალღებით;
7.2. ელექტრონული საყოფაცხოვრებო ნივთის დაზიანება/განადგურება/დაკარგვა გამოწვეულია მეხის დაცემით იმის გამო, რომ აღნიშნული საყოფაცხოვრებო ნივთი ანტენასთან შეერთებულ მდგომარეობაში იყო დატოვებული;
7.3. ქონების დაზიანება/განადგურება/დაკარგვა გამოწვეულია ცეცხლით, რომელიც არ არის გამოწვეული ხანძრით;
7.4. ქონების დაზიანება/განადგურება გამოწვეულია ქონების მოულოდნელი ფერმენტაციით ან გაცხელებით ან ქონების მიერ რაიმე სითბური პროცესის გავლით;
7.5. საყოფაცხოვრებო ნივთების დაზიანება/განადგურება/დკარგვა გამოწვეულია მათი ღია ცის ქვეშ დატოვებით ან უკვე დაზიანებულ ან/და დაშლილ უძრავ ნივთში დატოვების გამო;
7.6. ნებისმიერი ზიანი, რომელიც მიადგა უძრავი ნივთის გარეთ მდებარე საინჟინრო მოწყობილობას, გარე მოპირკეთებას, გარდა იმ შემთხვევებისა, როდესაც აღნიშნული გამოწვეულია უძრავი ნივთის არსებითი შემადგენელი ნაწილების ნგრევით;
7.7. ქონების დაზიანება/განადგურება/დაკარგვა გამოწვეულია სადრენაჟო სისტემების არასწორი გამოყენებით;
7.8. ქონების დაზიანება/განადგურება/დაკარგვა გამოწვეულია უძრავი ნივთის სარდაფის კედლებიდან, მისი კარებიდან, ფანჯრებიდან და სხვა ღია ადგილებიდან, საძირკველიდან, სარდაფის იატაკიდან და ტროტუარიდან წყლის გამოსვლით ან ისეთი წყლის გამოსვლით ან გაჟონვით, რომელიც გაედინება საკანალიზაციო ან სადრენაჟო მილების მეშვეობით; 
7.9. ქონების დაზიანება/განადგურება/დაკარგვა გამოწვეულია ქურდობით, გარდა შეღწევით ქურდობისა;
7.10. ქონების დაზიანება/განადგურება/დაკარგვა  გამოწვეულია ქონების მეთვალყურეობის გარეშე დატოვებით;
7.11. ქონების დაზიანება/განადგურება/დაკარგვა გამოწვეულია ნიადაგის ხელოვნური დაწევით ან მოძრაობით, მდინარის ნაპირისა და მიმდინარე ტერიტორიის ეროზიით;
7.12. ქონების დაზიანება/განადგურება/დაკარგვა  გამოწვეულია რაიმე ქონების დანგრევით, სტრუქტურის ცვლილებებით ან შეკეთებით, ასევე საძირკვლის სამშენებლო სამუშაოებით ან გათხრებით;
7.13. სახეზეა ზიანი, რომელიც მიადგა ეზოებს, ავტოსადგომებს, გზებს, ტროტუარებს, ჭიშკრებსა და ღობეებს, გარდა იმ შემთხვევებისა, როდესაც აღნიშნულმა ზიანი მიაყენა დაზღვეულ ქონებას;
7.14. ქონების დაზიანება/განადგურება/დაკარგვა გამოწვეულია წყლის მილების, არხების, ავზების ან მოწყობილობების შეკეთების, გაუქმების, გადატანის ან დაგრძელების შედეგად;
7.15. ქონების დაზიანება/განადგურება/დაკარგვა გამოწვეულია ხელშეკრულებისს 4.3. პუნქტით გათვალისწინებული „გ“ ჯგუფის სადაზღვევო რისკებით, თუ უძრავ ნივთში 30 (ოცდაათი) კალენდარულ დღეზე მეტი დროის განმავლობაში არავინ იმყოფება;
7.16. სადაზღვევო შემთხვევის დადგომამდე შესაბამისმა სახელმწიფო ორგანოებმა ქონება ავარიულ მდგომარეობაში მყოფ შენობათა რიცხვს მიეკუთვნა, ასეთი ქონების მიმართ ანაზღურდება მხოლოდ ხანძრის რისკით მიყენებული ზიანი;
7.17. კონკრეტული სესხის დაზღვევის დაწყების მომენტისთვის, ქონება რომელიც იპოთეკით არის დატვირთული ამ სესხის უზრუნველსაყოფად დამზღვევის სასარგებლოდ, განთავსებულია იმ ტერიტორიაზე, რომელიც შესაბამისი სახელმწიფო ორგანოს მიერ აღიარებულ იქნა შესაძლო სტიქიური უბედურების ზონად;
7.18. ქონების დაზიანება/განადგურება/დაკარგვა გამოწვეულია მესაკუთრის/მსესხებლის მიერ ჩადენილი განზრახი ქმედებით, უხეში გაუფრთხილებლობით ან კანონმდებლობის დარღვევით;
7.19. ქონების დაზიანება/განადგურება/დაკარგვა გამოწვეულია ხელისუფლების ორგანოს ბრძანებით, განკარგულებით, ქმედებით, კონფისკაციით, რეკვიზიციით, ექსპროპრიაციით ან ამგვართა მცდელობით;
7.20. ქონების დაზიანება/განადგურება/დაკარგვა გამოწვეულია უძრავი ნივთის არასწორი პროექტირებით, მშენებლობის, საინჟინრო ან სხვაგვარი დეფექტით, წუნდებული/არასწორი/შეუსაბამო კონსტრუქციით, მასალებით ან მომსახურე პერსონალით;
7.21. ქონების დაზიანება/განადგურება/დაკარგვა გამოწვეულია უძრავი ნივთისთვის კაპიტალური რემონტის ჩატარებით;
7.22. ქონების დაზიანება/განადგურება/დაკარგვა გამოწვეულია მესამე პირის (პირთა) მიერ ჩადენილი თაღლითობით ან ასეთის მცდელობით;
7.23. ქონების დაზიანება/განადგურება/დაკარგვა გამოწვეულია ომით, დაპყრობით, მასობრივი არეულობით, საომარი მოქმედებებით (მიუხედავად ომის გამოცხადებისა თუ გამოუცხადებლობისა), სამოქალაქო ომით, რევოლუციით, აჯანყებით, გაფიცვით, ნებისმიერი პირის ქმედებით, რომელიც მოქმედებს რაიმე ორგანიზაციის დავალებით ან დამოუკიდებლად და მიზნად ისახავს De Jure ან De Facto ხელისუფლების სამხედრო გადატრიალების გზით დამხობას ან მასზე ზეგავლენას ტერორისტული ან ძალისმიერი მეთოდებით; 
7.24. ქონების დაზიანება/განადგურება/დაკარგვა გამოწვეულია იონიზირებული რადიაციით, ბირთვული რეაქციით, მათ შორის  რადიაციით ან დაბინძურებით,  რადიაქტიური, ტოქსიკური , ფეთქებადი ან ნებისმიერი ბირთვული ნივთირების შემცველი აირით;;
7.25. ქონების დაზიანება/განადგურება/დაკარგვა გამოწვეულია ისეთი ქმედებით, რომელიც კანონმდებლობის თანახმად, მზღვეველს უფლებამოსილებას ანიჭებს, უარი თქვას სადაზღვევო ანაზღაურების გაცემაზე.
7.26. ქონების დაზიანება/განადგურება/დაკარგვა გამოწვეულია მიწის სამუშაოებით, ქონების სარემონტო სამუშაოებით;
7.27. ქონების დაზიანება/განადგურება/დაკარგვა გამოწვეულია ჩრჩილით, ბაქტრეიით, პარაზიტებით,  ქონების ლპობით, ცვეთით,  ეროზიით, კოროზიით, დაჟანგვით,  თანდაყოლილი დეფექტით,  მაღალი ან ცვალებადი ტემპერატურით ან ტენიანობით,  ფერმენტაციით, აორთქლებით,  შემადგენლობის  შეცვლით,  წონის  შემცირებით, გადახურებით,  გამოშრობით,  შეუსაბამო ან/და არასწორი დიზაინით აბ/და  პრექტირებით, დეფექტური მასალების გამოყენებით, ქონების სხვა ბუნებრივი თვისებებით;
7.28. ქონების დაზიანება/განადგურება/დაკარგვა გამოწვეულია  ხელშეკრულებით გათვალისწინებული დაფარული რისკებისაგან განსხვავებული, სხვა რისკებით, 
7.29. ქონების დაზიანება/განადგურება/დაკარგვა გამოწვეულია ხანძარსაწინააღმდეგო სისტემის  გაუმართავ მდგომარეობაში ყოფნით;
7.30. ქონების დაზიანება/განადგურება/დაკარგვა გამოწვეულია დაცვის სისტემის  გაუმართავ მდგომარეობაში ყოფნით;
7.31.  ქონების დაზიანება/განადგურება/დაკარგვა გამოწვეულია სახიფათო ნარჩენების  შეუსაბამო, არასათანადო შეფუთვით  და შეუსაბამო ადგილას მოთავსებით;
7.32. ქონების დაზიანება/განადგურება/დაკარგვა გამოწვეულია გარემოებებით, რომლებიც ზრდიან  სადაზღვევო  რისკის დადგომის ალბათობას, ცნობილია დამზღვევისათვის ან მისი წარმომადგენლისათვის  და ამის შესახებ არ აცნობა მზღვეველს  წერილობითი ფორმით დაუყოვნებლივ , არაუგვიანეს 2 (ორი)  სამუშაო დღისა, ან მზღვეველის  მიეწოდა  ყაი ან არასარული ინფორმაცია;
7.33.  ქონების დაზიანება/განადგურება/დაკარგვა გამოწვეულია  უშუალოდ ან  არა პირდაპირ,  მოკლე ჩართვით  ან დენის ცვალებადობით, ეს გამონაკლისი არ ეხება  ესეთი მოკლე ჩართვის  შედეგად გამოწვეული  ხანძრით სხვა ქონების დაზიანებას;
7.34. ქონების დაზიანება/განადგურება/დაკარგვა გამოწვეულია გარემოებებით რომელიხ  საქართველოს  მოქმედი კანონმდებლობის  ან/და ხელშეკრულების მოთხოვნათა  შესაბამისად,  მზღვეველს ანიჭებს  უფლებამოსილებას  უარი განაცხადოს სადაზღვევო ანაზღაურების გაცემაზე;
7.35. ქონების დაზიანება/განადგურება/დაკარგვა გამოწვეულია არაკეთილსინდისიერი ქმედებით  მათ შორის რადიაციით, შანტაშით, გამოძალვით;
7.36. ონების დაზიანება/განადგურება/დაკარგვა გამოწვეულია დაზღვეული ქონების  პირდაპირი დანიშნულების ტერიტორიაზე  არ ყოფნით;
7.37. ქონების დაზიანება/განადგურება/დაკარგვა გამოწვეულია ქონების უგზო უკვლოდ გაუჩინარებით;
7.38. ქონების შენარჩუნების, მათ შორის შენახვის ხარჯები;

8. სადაზღვევო ანაზღაურების მისაღებად განსახორციელებელი აუცილებელი ქმედებები, ბანკისთვის წარსადგენი დოკუმენტაცია და მისი წარდგენის წესი
8.1. სადაზღვევო ანაზღაურების მისაღებად მსესხებელი ვალდებულია:
8.1.1. დაუყოვნებლივ აცნობოს სადაზღვევო რისკის შედეგად ქონების დაზიანება/განადგურება/დაკარგვის ფაქტის (შემდგომში - პოტენციური სადაზღვევო შემთხვევა) შესახებ შესაბამის ორგანოებს და აგრეთვე ბანკის 24-საათიან ქოლ-ცენტრს.
8.1.2. პოტენციური სადაზღვევო შემთხვევის დადგომიდან არაუგვიანეს 7 (შვიდი) კალენდარული დღის ვადაში ბანკს წარუდგინოს:
8.1.2.1. წერილობითი შეტყობინება პოტენციური სადაზღვევო შემთხვევის შესახებ;
8.1.2.2. წერილობითი განცხადება, დაზიანებული ქონების ჩამონათვალისა და მისი აღდგენითი/შენაცვლებითი სავარაუდო ღირებულებების მითითებით.
8.1.3. პოტენციური სადაზღვევო შემთხვევის დადგომიდან არაუგვიანეს 30 (ოცდაათი) კალენდარული დღის განმავლობაში ბანკს წარუდგინოს:
8.1.3.1. სადაზღვევო ანაზღაურების გადახდისათვის დადგენილი ფორმის წერილობითი განაცხადი, რომელშიც უნდა აისახოს ბანკისთვის შეტყობინებული ყველა გარემოება, რომელიც პოტენციურ სადაზღვევო შემთხვევას შეეხება;
8.1.3.2. შესაბამისი სახელმწიფო ორგანოების მიერ გაცემული, პოტენციურ სადაზღვევო შემთხვევასთან დაკავშირებული გარემოებების დამადასტურებელი ცნობები;   თუ მომხდარ შემთხვევასთან დაკავშირებით  აღძრულია  სისხლის სამართლის საქმე, გამოძიების ხელთ არსებული დოკუმენტაცია  (საქმის მასალები) და  საქმეზე საბოლოო/შემაჯამებელი გადაწყვეტილება;
8.1.3.3. პოტენციურ სადაზღვევო შემთხვევის შედეგად დამდგარი ზარალის ოდენობის დამადასტურებელი დოკუმენტაცია; 
8.1.4. გააცნოს მსესხებელს მისი ვალდებულების შესახებ: 
8.1.4.1. მიიღოს ყველა შესაძლო გონივრული ზომა ზიანის შემდგომი გავრცელების შეწყვეტისათვის, მისი ოდენობის შემცირების ან დაზიანებული ქონების გადარჩენის მიზნით. ასეთი ზომების მიღებისას უნდა იმოქმედოს ბანკის წერილობითი ინსტრუქციების შესაბამისად (ასეთის არსებობის შემთხვევაში);
8.1.4.2. პოტენციური სადაზღვევო შემთხვევის ადგილზე ბანკის წარმომადგენლის მისვლამდე შეძლებისდაგვარად შეინარჩუნოს არსებული მდგომარეობა;
8.1.4.3. ხელი შეუწყოს ბანკს სადაზღვევო შემთხვევის გამომწვევი მიზეზების, მიყენებული ზიანის გარემოებებისა და ოდენობის მოკვლევა-მოძიებაში.
8.1.4.4. დაუყოვნებლივ აცნობოს სადაზღვევო რისკის შედეგად ქონების დაზიანება/განადგურება/დაკარგვის ფაქტის შესახებ შესაბამის ორგანოებს და დამზღვევს;
8.2. კონკრეტული სადაზღვევო შემთხვევის სპეციფიკიდან გამომდინარე ბანკის მიერ მოთხოვნილი, სადაზღვევო შემთხვევასთან დაკავშირებული დამატებითი დოკუმენტაცია.
8.3. იმ შემთხვევაში, თუ წარდგენილი დოკუმენტაცია არ არის სრული ან/და ხარვეზიანია, ბანკის მსესხებელს განუსაზღვრავს დამატებით გონივრულ ვადას, მაგრამ არანაკლებ 1 (ერთი) თვისა  და არაუმეტეს 1 (ერთი)  წლისა (გამონაკლისს წარმოადგენს შემთხვევა, რომელთან დაკავშირებითაც აღძრულია სისხლის სამართლის საქმე და ბანკის მიერ დაწესებული ვადის განმავლობაში არ შეწყვეტილა გამოძიება ან არსებობს სხვა ობიექტური გარემოება), ხარვეზის გამოსასწორებლად და სრულყოფილი დოკუმენტაციის წარსადგენად.
8.4. სადაზღვევო ანაზღაურების გაცემის თაობაზე სადაზღვევო შემთხვევის დამადასტურებელი ყველა სავალდებულო/მოთხოვნილი დოკუმენტის მიღებიდან 30 (ოცდაათი) კალენდარული დღის ვადაში მზღვეველი:
8.4.1. იღებს გადაწყვეტილებას სადაზღვევო ანაზღაურების გაცემის თაობაზე; ან
8.4.2. იღებს გადაწყვეტილებას სადაზღვევო ანაზღაურების გაცემაზე უარის თქმის შესახებ; ან
8.4.3. აცნობებს დამზღვევს გადაწყვეტილების მისაღებად დამატებითი ვადის შესახებ რომელიც არ უნდა აღემატებოდეს 2 (ორი) თვეს, საჭიროების შესახებ შესაბამისი ობიექტური გარემოების მითითებით.
8.5. სადაზღვევო შემთხვევის დამადასტურებელი ყველა აუცილებელი დოკუმენტის წარმოუდგენლობისა და აღნიშნული დოკუმენტების წარმოდგენისათვის დამატებითი ვადის უშედეგოდ გასვლის შემდეგ, სადაზღვევო შემთხვევა არ ექვემდებარება ანაზღაურებას.
8.6. სადაზღვევო ანაზღაურების გაცემის თაობაზე განაცხადის გაკეთებისა  და სადაზღვევო ანაზღაურების თაობაზე მოთხოვნის წარდგენის უფლებამოსილება ეკუთვნის მხოლოდ ბანკს.

9. სადაზღვევო ანაზღაურების გაცემის წესი
9.1. სადაზღვევო ანაზღაურების გაცემამდე სადაზღვევო ანაზღაურების ოდენობას გამოაკლდება შესაბამისი ქონებისათვის ხელშეკრულებით დადგენილი ფრანშიზის და უკვე გაცემული სადაზღვევო ანაზღაურებების ოდენობა (ასეთის არსებობის შემთხვევაში).
9.2. მზღვეველი სადაზღვევო ანაზღაურებას გასცემს ბანკზე, რომელიც საკუთარი შეხედულებისამებრ მიმართავს სადაზღვევო ანაზღაურების თანხას სესხ(ებ)ის ძირითადი თანხ(ებ)ის დავალიანებების დასაფარად საკუთარი შეხედულებისამებრ. 
9.3. თუ ქონება ერთდროულად რამდენიმე სესხის უზრუნველსაყოფად არის იპოთეკით დატვირთული დამზღვევის სასარგებლოდ, აღნიშნული ქონების მიმართ სადაზღვევო შემთხვევის დადგომის შემთხვევაში, აღნიშნული სესხების ძირითადი თანხების დავალიანებების დაფარვის (მათ შორის ნაწილობრივი) რიგითობას განსაზღვრავს დამზღვევი საკუთარი შეხედულებისამებრ. 

10. უარი სადაზღვევო ანაზღაურებაზის გაცემაზე 
10.1. [bookmark: _Hlk197358960]სადაზღვევო შემთხვევა არ ექვემდებარება ანაზღაურებას თუ: 
10.1.1. მსესხებელი არ შეასრულებს ხელშეკრულების მე-8 პუნქტით გათვალისწინებულ ვალდებულებებს;
10.1.2. მსესხებელი არ უზრუნველყოფს იმ დოკუმენტების ბანკისთვის გადაცემას, რომლებიც საჭიროა მზღვეველის მიერ რეგრესის უფლების გამოსაყენებლად;
10.1.3. მსესხებელი არ გადასცემს ბანკს საკუთრების უფლებას დაკარგული/განადგურებული/დაღუპული ქონების ნარჩენებზე;
10.1.4. მესაკურემ/მსესხებელმა ან მათმა ოჯახის წევრმა განზრახ ან უხეში გაუფრთილებლობით ჩაიდინა მართლსაწინააღმდეგო ან სხვაგვარი ქმედება, რომელიც პირდაპირ კავშირშია სადაზღვევო შემთხვევის დადგომასთან;
10.1.5. ბანკისთვის მიერ წარმოდგენილი ინფორმაცია/დოკუმენტაცია ყალბია;
10.1.6. მესაკუთრემ/მსესხებელმა უარი განაცხადა სადაზღვევო შემთხვევის გამომწვევი მიზეზების, მიყენებული ზიანის სიდიდისა და სადაზღვევო შემთხვევასთან დაკავშირებული სხვა მონაცემების მოკვლევა-მოძიებაში მზღვეველის წარმომადგენლის მონაწილეობის უზრუნველყოფაზე.
10.1.7. მესაკუთრემ/მსესხებელმა არ წარუდგინა ბანკს ამ ხელშეკრულებით გათვალისწინებული რომელიმე დოკუმენტი;

11. დამოუკიდებელი ექსპერტიზა
მხარეებს უფლება აქვთ მიმართონ ექსპერტს ქონების სადაზღვევო შემთხვევის გამომწვევი მიზეზების დასადგენად. თუ რომელიმე მხარე დამოუკიდებლად მიმართავს ექსპერტს ექსპერტიზის ხარჯები დაეკისრება ამავე მხარეს. თუ მხარეები ურთერთშერთანხმებით მიმართავენ ექსპერტს, ხარჯები მხარეთა შორის ნაწილდება თანაბრად.

12. სხვა პირობები
12.1. ქონების სრულად განადგურებისა და  სადაზღვევო თანხის ანაზღაურების შემთხვევაში, მსესხებელი/მესაკთრე ვალდებულია განადგურებული ქონების ნარჩენებზე საკუთრება გადასცეს ბანკს ან ბანკის მითითებით მზღვეველს.
12.2. თუ დადგინდება, სადაზღვევო შემთხვევა გამოწვეული იყო მესამე პირის ქმედებით, მზღვეველს უფლება აქვს გამოიყენოს რეგრესის უფლება ამ პირის მიმართ.
12.3. თუ მესაკუთრის/მსესხებლის ბრალით მზღვეველის მიერ რეგრესის უფლების გამოყენება შეუძლებელი გახდა, მზღვეველს უფლება აქვს უარი თქვას/უკან მოითხოვოს გაცემული სადაზღვევო ანაზღაურების დაბრუნება.
12.4. სადაზღვევო ანაზღაურების გაცემა ხდება ხელშეკრულებით განსაზღვრული წესით;


[bookmark: _Hlk197354190]შენიშვნა: წინამდებარე საინფორმაციო ფურცლით განსაზღვრული ინფორმაცია არ წარმაოდგენს დაზღვევის პირობების შესახებ სრულ და ამომწურავ ინფორმაციას, შესაბამისად მისი გაცნობა და ბანკის მიერ მასთან დაკავშირებული განმარტებების გაკეთება არ წარმოშობს სამარლებრივ შედეგებს და შესაბამისად მოთხოვნებს ბანკს, მზღვევლსა და კლიენტს შორის.
კლიენტი უფლებამოსილია წარმოადგინოს  ნებისმიერი სხვა სადაზღვევო კომპანიის დაზღვევა რომლითაც:
ა) უზრუნველყოფილი უნდა იყოს  მინიმუმ გასაცემი კრედიტიდან გამომდინარე დავალიანება გასაცემი კრედიტის ყველა კლიენტის გარდაცვალების რისკვზე;
ბ) განსაზღვრული ერთადერთი  მოსარგებლე უნდა იყოს ბანკი;
გ) შესაბამის სადაზღვევო კომპანიას არ უნდა შეეძლოს პოლისის შეცვლა/გაუქმება ბანკთან შეთანხმების გარეშე;
დ) კრედიტიდან გამომდინარე დავალიანება დაზღვეული უნდა იყოს მისი სრული ვადით და მსესხებელს ამავე ვადაზე სრულად უნდა ჰქონდეს გადახდილი სადაზღვევო პრემია.
ე) განსხვავებული პირობები არ უნდა აუარესებდეს ბანკის, როგორც მოსარგებლის მდგომარეობას.
